
3.2 Pecyn cymorth hunanadolygu, datblygu a chynllunio’r 
RhGG: Cwricwlwm 

Trosolwg
Mae’r FfLlRh yn offeryn cynllunio cwricwlwm, sy’n canolbwyntio ar lythrennedd a 
rhifedd ar draws y cwricwlwm. Mae’r FfLlRh yn darparu continwwm o ddysgu a 
fydd yn galluogi dysgwyr, athrawon a rhieni i ddeall yr hyn sy’n cael ei addysgu bob 
blwyddyn a sut mae’n cysylltu â dysgu ym mhob pwnc. 

Mae ysgolion yn symud i greu darlun clir o ddatblygu sgiliau llythrennedd a rhifedd 
dysgwyr trwy ddysgu’r sgiliau’n benodol, a datblygu a’u cymhwyso mewn gwahanol 
bynciau.

Mae’r Canllawiau ar gynllunio’r cwricwlwm50 yn amlinellu’r broses ar gyfer gweithredu, 
yr ychwanegir ato yma. Mae ysgolion ar wahanol gamau o ddatblygiad wrth 
weithredu’r FfLlRh a bwriedir i’r deunyddiau hyn gefnogi’r broses trwy awgrymu 
ffyrdd o fwrw ymlaen â llythrennedd a rhifedd ar draws y cwricwlwm. Maent yn 
seiliedig ar weithgareddau y mae rhai ysgolion eisoes wedi’u gwneud, ac mae’r 
enghreifftiau yn anelu at ddangos sut y maent wedi rhoi’r broses ar waith.

Mae’r gydran hon yn darparu canllawiau cam wrth gam i adolygu a datblygu’r 
cwricwlwm. Ei nod yw egluro pwrpas pob cam, pwy sy’n arwain ac yn cymryd rhan 
yn y gweithgareddau a beth fydd y canlyniad(au). Mae’r pecynnau hyfforddiant ar y 
wefan Dysgu Cymru, gan gynnwys deunyddiau gweithdy, yn adnodd defnyddiol arall 
i gefnogi datblygiad y cwricwlwm51.

50  Ionawr 2013, LlC 091/2013.
51  Gweler canllawiau Cam 1, Atodiad 5.

Beth sy’n gweithio? Tystiolaeth o arfer dda
Bwriedir i’r broses cam wrth gam gefnogi ysgolion i weithredu’r FfLlRh yn 
llwyddiannus ac i godi safonau mewn llythrennedd a rhifedd. Er mwyn cyflawni hyn:

•  mae’r cwricwlwm yn darparu cyfleoedd systematig ar gyfer datblygu llythrennedd 
a rhifedd dysgwyr, sy’n seiliedig ar y disgwyliadau yn y FfLlRh;

•  mae dulliau addysgu ar draws y pynciau yn cael eu cydlynu a’u gwneud yn gyson, 
i gefnogi dysgu effeithiol o lythrennedd a rhifedd;

•  mae’r ffocws ar draws y cwricwlwm ar gynnydd dysgwyr a darparu heriau a 
chefnogaeth effeithiol i gyflawni yn erbyn y disgwyliadau yn y FfLlRh;

•  gwneir darpariaeth ar gyfer dysgwyr ag ADY, yn ogystal ag ar gyfer dysgwyr mwy 
galluog a thalentog, gan addasu dulliau a disgwyliadau i gefnogi cynnydd ar gyfer 
y dysgwyr hyn;

•  mae gwybodaeth a dealltwriaeth athrawon o lythrennedd a rhifedd a’u cyfraniad 
at ddysgu mewn pynciau yn cael ei ddatblygu, fel eu bod yn hyderus wrth 
ymgorffori’r FfLlRh yn eu haddysgu;

•  mae systemau i adolygu a gwella’r cwricwlwm ar gyfer llythrennedd a rhifedd dros 
gyfnod o amser, gan ddefnyddio data cyflawniad o’r ystafell ddosbarth a’r profion.

Mae ysgolion llwyddiannus wedi addasu eu cynlluniau gwaith i wneud yn si r 
bod disgyblion yn cael eu paratoi ar gyfer galwadau rhifedd gwahanol feysydd 
pwnc. Mewn llawer o’r ysgolion, mae’r cydlynydd yn trefnu ffocws rhifedd 
gwahanol bob tymor ac yn cynhyrchu deunyddiau arddangos dosbarth a 
dogfennau i gefnogi’r ffocws hwn. Maent hefyd yn trefnu prosiectau ysgol-gyfan 
a diwrnodau gweithgareddau ar rifedd. Mae’r gweithgareddau hyn yn llwyddo 
i sicrhau bod athrawon yn cael eu hatgoffa o’r angen i barhau i wella medrau 
rhifedd ac i gymhwyso’r rhain mewn ystod o gyd-destunau.

(Gwella rhifedd yng nghyfnodau allweddol 2 a 3, Estyn, 2010)

Y broses adolygu a datblygu: y cwricwlwm

    Cam nesaf y daith …

A. Paratoi’r ffordd 

•  Penodi arweinydd UDA a’r tîm

•  Yr olwg gyntaf ar gynnydd hyd 
yma a data defnyddiol

Y cynnydd hyd yma

•  Map Fframwaith ar gyfer un flwyddyn yn gyflawn

•  Nodi bylchau, anghenion hyfforddi, camau nesaf

G. Goblygiadau 
addysgu

D. Dilyniant Gw. Gwahaniaethu

B. Datblygu a chefnogi’r tîm 

•  Cyflwyniad i’r fframwaith a data 
ysgol

• Cytuno ar ffyrdd o weithio

C. Rhoi cychwyn arni 

•  Cyflwyno’r fframwaith FfLlRh i’r 
holl staff

•  Cysylltu’r FfLlRh i arfer cyfredol 
a chychwyn syniadau newydd 
ar gyfer addysgu

Ch. Cadw’r momentwm 

•  Archwilio arfer presennol ar 
draws pynciau

•  Dechrau mapio cynlluniau 
gwaith i fframweithiau

Allwedd:

Colofn Paratoi’r ffordd:

Coch = dull amgen lle mae gr p clwstwr yn penderfynu gweithio gyda’i gilydd 
i gynhyrchu polisi llythrennedd ysgol gyfan. Mae hyn yn annog cysondeb o ran 
strategaethau a ddefnyddir ar draws y cwricwlwm mewn ysgolion, rhwng ysgolion a 
rhwng cyfnodau allweddol, e.e. CS i CA2 a CA2 i CA3.

Colofn Sut y gallai hyn edrych …

Du = Enghraifft ysgol gynradd ac uwchradd

Gwyrdd = Enghraifft ysgol gynradd

Glas = Enghraifft ysgol uwchradd

Coch = Enghraifft clwstwr

Faint o gynnydd sydd wedi’i wneud o ran gweithredu FfLlRh?

Wrth gyrraedd barn, defnyddiwch y meini prawf asesu canlynol, sy’n gyson â’r rhai 
yn y Map Cynnydd:

Coch = ddim yn ei le

Ambr = gwaith wedi cychwyn ond angen cadarnhad

Gwyrdd = yn ei le ac yn cael ei fonitro’n rheolaidd

Atodiad 3: Yn gysylltiedig ag Adran 3

3.2.i: Siart lif o Ganllawiau ar gynllunio’r cwricwlwm54 

54  Canllawiau ar gynllunio’r cwricwlwm (Llywodraeth Cymru, 2013).

Ymgyfarwyddo â nodau a diben y FfLlRh.
Ymwybyddiaeth o gynnwys,  
disgwyliadau a dilyniant.

Uwch dîm rheoli (UDRh) (a phenaethiaid 
adran) yn darparu amserlen ac 
adnoddau i weithredu’r FfLlRh.

Adnabod sgiliau o fewn y FfLlRh sy’n 
berthnasol i Orchmynion pwnc unigol a 
fframweithiau statudol.

Meysydd Dysgu’r Cyfnod Sylfaen/
pynciau’r cwricwlwm cenedlaethol wedi’u 
mapio ar y FfLlRh ar lefelau priodol.
Cydnabod y bydd datblygu sgiliau 
llythrennedd a rhifedd mewn cyd-destun 
yn cefnogi cyrhaeddiad mewn meysydd/
pynciau.

Cydlynwyr FfLlRh yn adnabod unrhyw 
feysydd o’r FfLlRh sydd heb gael sylw.

Cynlluniau gwaith wedi’u llunio i 
addysgu’r FfLlRh gan gynnwys adrannau 
o gynlluniau gwaith maes/pwnc.
Cynlluniau gwaith maes/pwnc yn 
adlewyrchu cynllun gwaith y FfLlRh.

Adolygu meysydd y FfLlRh sydd heb 
gael sylw gan gwricwla maes/pwnc.
Datblygu tasgau mewn meysydd/
pynciau neu gyd-destunau dysgu eraill i 
gynnwys y meysydd hyn.

Dilyniant a gwahaniaethu wedi’u 
hadnabod yng nghynlluniau gwaith y 
FfLlRh fel y byddent ar gyfer meysydd/
pynciau eraill.

Adolygu a datblygu’r FfLlRh yn mynd 
rhagddo fel rhan o gylchred cynllunio 
gweithredu, monitro ac adolygu’r ysgol.

Hyfforddiant a chymorth yn cael eu rhoi 
i athrawon er mwyn cefnogi a datblygu 
eu sgiliau i gynnwys y FfLlRh lle y bo’n 
briodol yn eu maes/pwnc.
Efallai y bydd angen addasu 
ymagweddau addysgeg er cysondeb ar 
draws meysydd/pynciau.



95

Rhaglen Gymorth Genedlaethol: 
llythrennedd a rhifedd:

Canllaw ar gyfer ysgolion: Rhan 2:

Atodiad 3.2.ii: Integreiddio llythrennedd a rhifedd i gynlluniau cwricwlwm
Celf a dylunio
Yn yr enghraifft hon rhoddwyd y Gorchmynion pwnc a’r FfLlRh i athrawon, a 
gofynnwyd iddynt chwilio am gyfleoedd i gynnwys y FfLlRh yn eu pwnc (dilyniant 
Ch.2).

Cydran llythrennedd y FfLlRh  
Blwyddyn 8

Rhaglen Astudio CELF A DYLUNIO 
– SGILIAU

STRATEGAETHAU DARLLEN
• defnyddio’u gwybodaeth am y canlynol:

 • tarddiadau a theuluoedd geiriau

 •  cystrawen, strwythur y frawddeg a 
strwythur testun cyfan

 • cynnwys a chyd-destun 

 •  i wneud synnwyr o eiriau, brawddegau 
a thestunau cyfan 

•  defnyddio ystod o strategaethau, e.e. 
darllen cyflym, darllen agos, anodi, 
rhagfynegi, i gip ddarllen (sgimio) 
testunau i gael y neges, y syniadau a’r 
themâu allweddol, a’u llithr ddarllen 
(sganio) am wybodaeth fanwl

•  Dewis a dethol pa ffynonellau ar y 
rhyngrwyd i’w lawrlwytho neu i’w 
dyfynnu, yn ôl eu dibynadwyedd a’u 
perthnasedd

DARLLEN A DEALL
•  canolbwyntio wrth ddarllen testunau, ar 

sgrin ac ar bapur, sydd yn newydd iddynt 
gan ddeall yr wybodaeth sydd ynddynt 

•  dod o hyd i wybodaeth a thystiolaeth 
ychwanegol o ffynonellau gwahanol a’u 
defnyddio’n ddethol 

•  defnyddio casglu a dehongli i ddeall 
haenau o ystyr

•  gwneud cysylltiadau rhwng testunau, eu 
themâu a’u cynnwys ffeithiol, ac adnabod 
unrhyw bwyntiau sy’n cytuno â’i gilydd 
neu’n croes-ddweud eu gilydd 

•  darllen o amgylch pwnc sydd o 
ddiddordeb iddynt a datblygu 
dealltwriaeth ehangach drwy ymchwil  

YMATEB A DADANSODDI

Dylid ystyried Deall, Ymchwilio a 
Gwneud yn weithgareddau integredig

Deall
Dylid rhoi cyfleoedd i’r dysgwyr:

1. ddefnyddio’u gwybodaeth am waith 
artistiaid, crefftwyr a dylunwyr eraill i 
gyfoethogi a llywio’u gwaith eu hunain trwy: 

• ddadansoddi

• cymharu

• gwerthuso

e.e. casglu gwybodaeth am artist 
o’r rhyngrwyd, y llyfrgell, orielau neu 
gyfweliadau a defnyddio’r wybodaeth 
honno yn y fath fodd fel ei bod yn 
dylanwadu ar eu gwaith eu hunain 

2. archwilio arferion gweithio amrywiol 
artistiaid, crefftwyr a dylunwyr o wahanol:

• gyfnodau

• lleoedd

• diwylliannau

gan ystyried eu diben a’u bwriadau

3. gwerthuso’u gwaith, eu dulliau a 
chanlyniadau eu hymchwiliad gan addasu a 
mireinio eu gwaith trwy:

• drafod

• darllen

• ysgrifennu

•  myfyrio yn ei gylch.

Ymchwilio
Dylid rhoi cyfleoedd i’r dysgwyr:

1. ddatblygu sgiliau penodol ar gyfer 
cofnodi ar sail:

• arsylwi

Gwyddoniaeth
Mae’r adran hon yn dangos enghreifftiau o gynlluniau addysgu mewn pynciau gyda 
llythrennedd/rhifedd wedi’u hintegreiddio i gyfres o wersi. Mae’r cysylltiadau â’r FfLlRh 
wedi eu hamlygu mewn melyn.

Mae’r enghraifft hon i ddiben cefnogi trafodaeth staff yn adran Ch.6.

Mae’r rhain yn gynlluniau ar gyfer dwy wers wyddoniaeth ar Oleuni ym Mlwyddyn 
3 sy’n seiliedig ar waith o Ysgol Gynradd St Julian. Mae’r testun a amlygwyd yn 
dangos lle mae llafaredd, darllen ac ysgrifennu wedi cael eu hintegreiddio i’r gwaith 
gwyddoniaeth.

Blwyddyn: 3 

Maes Dysgu: Gwyddoniaeth

Tymor: Tymor yr haf

Testun: Goleuni

Sgiliau 
llythrennedd 

a rhifedd/
sgiliau  
pwnc

•  Cyfrannu at drafodaeth gr p, rhannu syniadau a gwybodaeth. 
 [Llafaredd: Datganiad disgwyliad: 3.OC1]
•  Defnyddio sgwrs yn bwrpasol i gwblhau tasg mewn gr p. 

[llafaredd]
•  Llunio barn ystyrlon.
•  Gallu esbonio bod gwrthrychau didraidd yn rhwystro ffynonellau 

golau ac mae hyn sy’n achosi cysgodion
•  Datblygu eu sgiliau, gwybodaeth a dealltwriaeth trwy archwilio’r 

wyddoniaeth tu ôl i bethau bob dydd.
•  Gwybod sut mae goleuni’n teithio a sut y gellir defnyddio hyn.

Cyflwyniad Gwers 1
Trafodaeth gr p – beth ydych chi’n feddwl yw pyped cysgod? 
Gr p i gytuno ar eu diffiniad o byped cysgod.
Sefydlu beth yw pyped cysgod ond cadw’r esboniad yn fyr a 
pheidio datgelu gormod o wybodaeth.

Prif 
weithgaredd

•  Esbonio y bydd y plant mewn parau’n gwneud dau byped o 
anifeiliaid coedwig law. Dewis rhydd o’r deunyddiau sydd ar 
gael.

•  Mewn parau, y plant yn penderfynu pa ddeunyddiau i’w 
defnyddio ar gyfer bob pyped i’w cwblhau o fewn y terfyn 
amser.

•  Ar ôl eu gorffen, plant yn dangos eu pypedau ac yn esbonio sut 
 y cawsant eu gwneud a pha ddeunyddiau a ddefnyddiwyd.
•  Sut allwn ni brofi’r pypedau cysgod i weld os ydynt yn gweithio? 
•  Mewn grwpiau, trafod yr esboniad am y canlyniadau a welwyd 
 ar gyfer y pypedau didraidd a lled dryloyw.
•  Yn ystod y gweithgaredd, y plant yn tynnu lluniau o wneud y 

pypedau cysgod i’w defnyddio mewn sesiynau i’r dyfodol i 
esbonio canlyniadau’r archwiliad a chynhyrchu cyfarwyddiadau.

Sesiwn lawn Pwy wnaeth bypedau cysgod llwyddiannus/ aflwyddiannus? 
Pam? Pwy all awgrymu ffyrdd i wella unrhyw rai o’r pypedau 
cysgod?
Gwahaniaethu
• Yn ôl canlyniad.
• Cwestiynu gan athrawon.
• Cydweithredu rhwng cyfoedion.

Sgiliau 
meddwl a 

TGCh

Sgiliau meddwl: adnabod, datblygu a dechrau disgrifio 
perthnasoedd.
Meddwl drwy fyfyrio.
TGCh:
• Defnyddio camera digidol i greu cyfeiriad darluniadol.

Adnoddau • Ystod o ddeunyddiau tryloyw /lled dryloyw/ didraidd:
• Pensiliau a ffeltiau lliw.
• Priciau lolipop.
• Tâp gludiog.
• Siswrn.
• Ffynonellau goleuni – tortshis, lampau, haul.

Sgiliau 
llythrennedd 

a rhifedd/
sgiliau  
pwnc

• Defnyddio strwythur sylfaenol i ysgrifennu. [3.WS1]
•  Defnyddio geirfa sy’n gysylltiedig â’r testun neu gyd-destun 
 pwnc. [3.WL2].
•  Darllen testunau gwybodaeth byr yn annibynnol trwy 
 ganolbwyntio [3.RS3].
•  Datblygu eu sgiliau, gwybodaeth a dealltwriaeth trwy archwilio’r 

wyddoniaeth tu ôl i bethau bob dydd.

Cyflwyniad Gwers 2
Atgoffa’r plant o’r rheolau ar gyfer ysgrifennu cyfarwyddiadau’n 
effeithiol, eisoes wedi ei ddysgu mewn gwersi Saesneg.
• Pennawd.
• Rhestr deunyddiau.
• Wedi’u rhifo.
• Trefn amser.
• Defnyddio berfau gorchmynnol.

Prif 
weithgaredd

Gweithgaredd gr p
•  Grwpiau trefnu eu lluniau o’r wers ddiwethaf ac yn trafod y 

broses o wneud pypedau cysgod.
•  Ar ddalenni mawr o bapur grwpiau yn cofnodi’r deunyddiau a 
 ddefnyddiwyd a’r drefn adeiladu. 
•  Ychwanegu rhestr o ferfau gorchmynnol defnyddiol at y ddalen 
 gynllunio.
Gweithgaredd unigol
•  Plant yn cynhyrchu set o gyfarwyddiadau, yn cynnwys rhestr 
 o ddeunyddiau, sy’n galluogi plant mewn dosbarth arall i 
 gynhyrchu pyped cysgod effeithiol.
•  Cefnogi grwpiau LA i gynhyrchu diffiniad byr o ddeunyddiau 

didraidd:
•  MA: cynhyrchu diffiniad annibynnol o ddeunyddiau didraidd.
•  HA: cynhyrchu diffiniad annibynnol o ddeunyddiau didraidd, 

a dysgwyr i ychwanegu disgrifiad byr o pam y mae angen 
defnyddio defnyddiau didraidd er mwyn gwneud pypedau 
cysgod effeithiol.

Sesiwn lawn Plant yn cael amser i brofi cyfarwyddiadau ei gilydd. A ydynt yn 
gallu cynhyrchu pyped cysgod yn effeithiol dim ond drwy ddilyn y 
cyfarwyddiadau a roddwyd? 
Adborth i grwpiau ar eu cyfarwyddiadau, gan roi cyngor ar sut y 
gellid gwella’r cyfarwyddiadau hynny.
Gwahaniaethu
• Yn ôl canlyniad.
• Cwestiynau athro/athrawes.
• Cydweithio â chyfoedion.

Sgiliau 
meddwl a 

TGCh

Sgiliau meddwl: adnabod, datblygu a dechrau disgrifio 
perthnasoedd.
Meddwl drwy fyfyrio.
TGCh:
• Defnyddio camera digidol i greu cyfeiriad darluniadol.

Adnoddau • Ystod o ddeunyddiau tryloyw /lled dryloyw/ didraidd:
• Pensiliau a ffeltiau lliw.
• Priciau lolipop.
• Tâp gludiog.
• Siswrn.
• Ffynonellau goleuni – tortshis, lampau, haul.

Dylunio a thechnoleg
Blwyddyn 6: Mae’r ffocws ar ddatblygu sgiliau ymchwilio a gwerthuso dysgwyr drwy 
edrych ar gynnyrch sy’n bodoli eisoes, a chyflwyno meini prawf ar gyfer gwerthuso, 
geirfa a syniadau technegol.

Dilyniant gwersi Cyfeiriadau ar y FfLlRh

Gwers 1
•  Gosod allan degellau (nad ydynt yn 

gweithio) i’r dosbarth eu harchwilio.
•  Bob plentyn i nodi ei degell ‘gorau’ ei 

hun a pham.
•  Athro/athrawes yn gwneud nodiadau 

ar y bwrdd gwyn o awgrymiadau gan 
blant.

Gwers 2
•  Athro/athrawes yn gofyn pa degell 

fyddent yn argymell i berson hen, i 
deulu mawr, i blentyn ifanc.

•  Plant i adnabod meini prawf megis 
pwysau, maint, troi i ffwrdd yn 
awtomatig, ayb. Maent yn trafod 
diogelwch sy’n gysylltiedig â phlant 
ifanc (e.e. perygl gwifrennau, d r 
poeth, poeth i gyffwrdd).

•  Plant i roi enghreifftiau o’u profiad.
•  Athro/athrawes yn nodi geiriau 

allweddol.

Defnyddio strategaethau i sillafu geiriau 
lluosill, cymhleth ac afreolaidd yn gywir.

Coladu a gwneud cysylltiadau (darllen).

Gwers 3
•  Dosbarth yn gwylio tegell trydan yn 

berwi.
•  Plant yn codi mwy o faterion 

diogelwch – trafod sefydlogrwydd, 
siâp, mecanwaith gwresogi, ayb.

•  Athro/athrawes yn cyflwyno catalog 
sy’n gwerthu tegellau ac yn gofyn 
a yw’r catalog yn rhoi digon o 
wybodaeth i brynwr wneud dewis. 
Plant yn awgrymu pa feini prawf i 
gael eu cynnwys, gan gyfeirio at y 
nodiadau a wnaed yn flaenorol gan yr 
athro/athrawes.

•  Plant yn gweithio mewn parau i 
gyflwyno dau degell o’r catalog, 
yn cyferbynnu eu rhinweddau a 
phroblemau, gan ddefnyddio iaith 
dechnegol lle bo angen.

•  Cyflwyniadau yn sbarduno 
cwestiynau ac awgrymiadau.

•  Bob plentyn i wneud darlun anodedig 
o ddau degell gwahanol, yn dangos 
eu nodweddion allweddol, gan 
ddefnyddio iaith briodol.

Cyfrannu’n bwrpasol at drafodaeth  
gr p. [6.OC1]

Dangos dealltwriaeth o’r prif syniadau a 
manylion arwyddocaol. [6.RC3]
Mynegi materion a syniadau yn glir 
gan ddefnyddio geirfa ac enghreifftiau 
arbenigol [llafaredd].

Ymateb i eraill â chwestiynau a 
sylwadau. [6.OL3]

Defnyddio nodweddion a chynllun sy’n 
cael eu hadeiladu i gyflwyno data a 
syniadau yn glir. [6.WS5]

Gwyddoniaeth 
Mae’r adran hon yn dangos enghreifftiau o gynlluniau addysgu mewn pynciau gyda 
llythrennedd/rhifedd wedi’u hintegreiddio i’r dilyniant, wedi’u hanodi i ddangos y 
cysylltiadau â’r FfLlRh.

Mae’r enghraifft hon er mwyn cefnogi trafodaeth staff yn adran Ch.6.

Adnoddau ynni a thechnoleg y dyfodol (Blwyddyn 7)
Mae hon yn rhan o uned gwyddoniaeth Blwyddyn 7 ar Ynni. Mae rhifedd wedi 
ei gynnwys hefyd, er nad yw wedi’i amlygu yma. Mae’r uned hon yn dangos yr 
amrywiaeth o gyfleoedd sydd ar gael i gynnwys gwahanol agweddau ar lythrennedd 
mewn uned gwyddoniaeth sengl.

Pwnc ymchwil Gwahanol fathau o ynni

Nodau ac 
amcanion 
(cynnwys a 
sgiliau)

• Deall yr hyn a olygir gan ynni a pham ei fod yn bwysig i ni.
• Adnabod y gwahanol fathau o ynni.
• Rhoi enghreifftiau o bob math o ynni.

Gweithgareddau 
dysgu a 
chanlyniadau

• Rhestru pum peth lle mae angen ynni. Defnyddio 
 ffynonellau i adnabod y gwahanol fathau o ynni gydag 
 enghreifftiau ar gyfer pob un.
• Geiriau allweddol gyda diffiniadau ac enghreifftiau yn cael 
 eu harddangos yn yr ystafell ddosbarth, ychwanegu atynt 
 yn ôl yr angen.
• Llunio diagram Venn i wahaniaethu rhwng y mathau o ynni 
 y gellir ac na ellir ei weld a gellir ffurfiau a welir weithiau.

Adnoddau Byrddau gwyn bach
Cyflwyniad PowerPoint: Pwy sydd yn y bag ynni?

Darllen: 
Dewis y prif 
bwyntiau, 
nodi sut mae 
gwybodaeth 
yn cael ei 
defnyddio i’w 
cefnogi.

Ysgrifennu: 
Defnyddio 
geiriau ac 
ymadroddion 
penodol i’r 
pwnc.

Ysgrifennu: 
Dewis a 
threfnu 
syniadau.

Pwnc ymchwil Trosglwyddiadau Ynni

Nodau ac 
amcanion 
(cynnwys a 
sgiliau)

Deall na ellir creu na dinistrio ynni, dim ond ei drosglwyddo o 
un ffurf i un arall (cadwraeth ynni).

Gweithgareddau 
dysgu a 
chanlyniadau

• Syrcas Ynni – grwpiau’n dyfeisio ffurflen i gofnodi’r offer, a 
 throsglwyddiadau. Hefyd i gofnodi goblygiadau o ran ynni 
 yn y cartref.
• Defnyddio llyfrau a ffynonellau eraill i gynhyrchu taflen 
 wybodaeth sy’n egluro ystyr ‘Arbed ynni’ i ymwelydd 
 tramor.

Adnoddau Cyflwyniadau trwy PowerPoint
Taflen ynni syrcas
Casgliad o wrthrychau sy’n dangos trosglwyddo ynni

Ysgrifennu: 
ewis y prif 
bwyntiau, 
nodi sut mae 
gwybodaeth 
yn cael ei 
defnyddio i’w 
cefnogi.

Ysgrifennu: 
Ysgrifennu 
adroddiad 
cynhwysfawr, 
gan gyflwyno 
prosesau 
gwybodaeth a 
syniadau yn glir 
a phriodol.

Pwnc ymchwil Adnoddau adnewyddadwy ac anadnewyddadwy

Nodau ac 
amcanion 
(cynnwys a 
sgiliau)

Deall ystyr ‘adnewyddadwy’ ac ‘anadnewyddadwy’.
•  Deall sut y gall adnoddau ynni gael eu harneisio i 

gynhyrchu trydan, h.y. sut y mae pob un yn gweithio a beth 
yw’r manteision a’r anfanteision.

•  Nodi pa adnoddau sydd yn adnewyddadwy ac 
anadnewyddadwy a manteision/anfanteision y ddau gr p.

Gweithgareddau 
dysgu a 
chanlyniadau

•  Archwilio diffiniadau o adnoddau ‘adnewyddadwy’ ac 
‘anadnewyddadwy’, ac ychwanegu at eiriau a gofnodwyd 
eisoes mewn llyfrau ac mewn ystafell ddosbarth.

•  Creu rhestr o adnoddau adnewyddadwy ac 
anadnewyddadwy.

• Trafod coed/biomas fel adnodd adnewyddadwy, a’r 
 rhesymau dros hyn, a’r adnodd anadnewyddadwy 
 niwclear.
Dull dysgu: ‘Lleoliad Marchnad’. 
Dyrennir rôl i bob aelod o’r tîm. Mae dysgwyr yn gweithio yn 
yr un grwpiau adnoddau ynni i ddyfeisio teclyn a chynhyrchu 
cyflwyniad ar sut mae’r teclyn yn gweithio ac adolygu ei 
fanteision / anfanteision.
(Olwyn ddysgu – gellir argraffu tasg ymchwil [≈ 3 gwers] o’r 
sleidiau i ysgogi dysgwyr.)
Fel rhan o’r cyflwyniad, gall dysgwyr greu drama fechan i 
ddangos sut mae eu teclyn yn gweithio.

Adnoddau Cyflwyniad PowerPoint 
Taflen gyfarwyddiadau ‘Lleoliad Marchnad’+ pecynnau dysgu 
A3.

Llafaredd: 
Ymateb yn 
ystyrlon i 
syniadau 
eraill, 
gan ofyn 
cwestiynau 
perthnasol.

Ysgrifennu: 
Cyflwyno 
testunau a 
syniadau 
yn glir, gan 
ddefnyddio 
iaith ffurfiol.

Pwnc ymchwil Tynnu dysgu at ei gilydd 

Nodau ac 
amcanion 
(cynnwys a 
sgiliau)

Tasg ysgrifennu:
Adnoddau ynni

Gweithgareddau 
dysgu a 
chanlyniadau

Tasg
Cyflwyno gwybodaeth ar y defnydd o adnoddau ynni i 
gynhyrchu trydan. Caiff rhai dysgwyr strwythur i gefnogi 
ysgrifennu estynedig.
Creu – dysgwyr yn drafftio llythyr yn cefnogi un math o ynni. 
Yn eu cynlluniau maent yn gwneud dewisiadau am y ffyrdd 
gorau i gyflwyno cynnwys er mwyn creu effaith.
Gwerthuso – (a) dysgwyr yn darllen gwaith ysgrifenedig ei 
gilydd yng nghefn y labordy a chwblhau asesiad cyfoedion; 
(b) athro/athrawes yn gwirio’r iaith (gan ddefnyddio’r cod 
marcio) a’r wyddoniaeth, ac yn rhoi adborth ar ffurf tair seren 
a dymuniad [sylwadau pynciol ac ieithyddol].
Ailddrafftio – dysgwyr yn ailddrafftio’r dasg fel gwaith cartref. 
Maent yn cadw’r drafftiau gwreiddiol a therfynol fel tystiolaeth 
o’u gwaith mewn gwyddoniaeth a llythrennedd.

Adnoddau

Ysgrifennu: 
Trefnu 
Syniadau a 
Gwybodaeth.

Ysgrifennu: 
Nodi 
meysydd 
ar gyfer 
gwella yn eu 
hysgrifennu, 
golygu ac  
ailddrafftio.

3.2.iii: Astudiaeth achos: cefnogi a datblygu gwybodaeth athrawon eu 
hunain o lythrennedd
Dengys yr astudiaeth achos hon sut yr aeth un ysgol ati i gynorthwyo a datblygu 
gwybodaeth athrawon eu hunain o lythrennedd (dilyniant G.3).

Mae Ysgol Gyfun Cwm Rhymni yn ysgol gyfun 11–18 oed. Addysgir pob pwnc 
heblaw am Saesneg trwy gyfrwng y Gymraeg, er bod 98 y cant o’r dysgwyr yn 
dod o gartrefi di-Gymraeg. Bu datblygu llythrennedd wastad yn flaenoriaeth uchel i’r 
ysgol, ac mae’n parhau felly, gan ei fod yn cael ei weld fel rhan annatod o ddysgu ac 
addysgu llwyddiannus.

Un agwedd ar strategaeth llythrennedd yr ysgol yw darparu canllawiau, hyfforddiant 
a chymorth cyson i staff, ar bob lefel, sydd eisiau gwella eu cywirdeb ieithyddol eu 
hunain, yn enwedig mewn ysgrifennu. Y nod yw cynnal diwylliant o barch at iaith a 
dysgu a disgwyliadau uchel gan bawb.

Rhoddwyd pecyn iaith cynhwysfawr ar-lein ar waith, ar dair lefel, yn dibynnu ar 
ofynion yr aelodau unigol o staff. Gall staff benderfynu cychwyn y cwrs hyblyg ar 
unrhyw adeg. Mae unedau yn cael eu cwblhau ar gyflymder y dysgwyr eu hunain, 
ac maent yn cael eu dychwelyd yn brydlon, gydag adborth ynghyd â’r uned nesaf, 
gan y dirprwy bennaeth sydd yn gyfrifol am dysgu ac addysgu a llythrennedd. Mae 
hi hefyd ar gael ar gyfer trafodaethau un-i-un, lle bo angen. Caiff cynnydd ei olrhain 
a’i fonitro.

Mae deugain o aelodau o staff, gan gynnwys athrawon sy’n cynrychioli pynciau ar 
draws y cwricwlwm, cynorthwywyr addysgu ac aelodau staff eraill wedi gwirfoddoli 
ar gyfer y prosiect ac maent yn symud ymlaen ar eu cyflymder eu hunain. Mae hyn 
yn codi eu hymwybyddiaeth a’u gwybodaeth o iaith a gramadeg, ac yn cynyddu eu 
hyder fel y gallant fod yn fodelau iaith hyd yn oed gwell i ddysgwyr.

Mae’r cynllun wedi cael ei ymestyn gan Adran y Gymraeg, Prifysgol Caerdydd; 
trefnwyd diwrnod HMS llwyddiannus iawn yn yr ysgol ar gyfer aelodau o staff 
presennol sy’n dilyn y cwrs. Cawsant hyfforddiant gan ddau ddarlithydd, a oedd yn 
canolbwyntio ar gyfoethogi iaith.

Mae’r strategaethau hyn yn cael eu cynnwys yn y cynllun datblygu ysgol yn 
ogystal â thargedau rheoli perfformiad, sy’n cael eu monitro fel rhan o’r broses 
hunanwerthuso.

3.2.iv: Ysgol Gymuned Cwmtawe 

Gwaith a wnaed ers 2008 sydd wedi gosod sylfeini ar gyfer gwaith cyfredol i 
ymgorffori’r Fframwaith Llythrennedd a Rhifedd ar draws y cwricwlwm

Cyflwyniad
Mae’r agwedd ysgol gyfan o ymdrin â rhifedd â’i sylfeini yn y gwaith a wnaed ers 
cyflwyno’r cwricwlwm newydd a’r Fframwaith Sgiliau yn 2008.

Nod yr ysgol oedd sicrhau bod sgiliau yn rhan annatod o dysgu ac addysgu yng 
Nghwmtawe.

Ar ôl nodi arfer dda presennol mewn adrannau yng Nghwmtawe, cynhaliodd yr ysgol 
HMS mewn ‘Datblygu rhif’. Roedd pynciau craidd a di-graidd yn rhoi enghreifftiau 
o weithgareddau dysgu a oedd yn dangos sut y byddai dull safonol o gynllunio yn 
ymgyfarwyddo dysgwyr ag iaith gyffredinol y fframwaith sgiliau ac yn eu galluogi i 
drosglwyddo’u sgiliau ar draws y cwricwlwm.

Roedd y weledigaeth a rennir hon yn cael ei chefnogi ymhellach gan waith y 
Gweithgor Gwella Ysgolion, a ddatblygodd dempled gwaith cynllun safonol. Roedd 
hwn yn sicrhau dull mwy cyson o gynllunio, datblygu sgiliau ac asesu ar gyfer dysgu 
ar draws y cwricwlwm.

Roedd y dull yn golygu bod gweithgareddau dysgu sy’n datblygu sgiliau rhif yn cael 
eu nodi ym mhob maes pwnc, a hefyd amlygwyd cyfleoedd pellach i ddatblygu 
rhifedd.

Mae’r ysgol yn hyderus, o ganlyniad i’r sylfeini cadarn, y bydd yn gallu addasu 
cynlluniau gwaith i ddechrau sefydlu’r FfRhC. Mae’r fframwaith yn ychwanegu mwy 
o ddyfnder i’r Fframwaith Sgiliau a dylai ddarparu athrawon gyda’r modd i fapio 
dilyniant dysgwyr.

Codau a pharthau rhifedd 
Fel rhan o’r cynllun gweithredu ar gyfer rhifedd, datblygodd y cydlynydd rhifedd yn yr 
ysgol godau a pharthau cydran rhifedd y FfLlRh. Cafodd pob datganiad disgwyliad 
lythyren a rhif fel y gallai’r datganiadau gael eu nodi yn hawdd. Yn ogystal, er mwyn 
helpu athrawon nad ydynt yn arbenigwyr, cafodd y datganiadau disgwyliad eu 
grwpio i mewn i barthau a oedd yn dangos cynnydd. Er enghraifft:

Parth 4 – Gweithio â strategaethau meddwl (dyblu a haneru)

Blwyddyn Cod Disgrifiad Parth

3 3.N3 Defnyddio strategaethau pen i ddwyn i gof ffeithiau 
rhif o fewn 20

4

2 2.N4 Defnyddio galw i gof ffeithiau rhif hyd at 10 i ddeillio 
ffeithiau eraill, e.e. dyblu rhif a bondiau o 10 (60 + 
40)

4

1 1.N4 Defnyddio ffeithiau rhif o fewn 10, e.e. dyblu a 
haneru, bondiau rhif

4

Mae’r parth yn dechrau ar y gwaelod. Mae’r datganiadau disgwyliad yn dod yn 
gynyddol fwy heriol o 1.N4 i 3.N3. 

Archwiliad Rhifedd
I ddechrau cynhaliodd y staff archwiliad cychwynnol yn ymwneud â ‘Defnyddio 
Sgiliau Rhif’ er mwyn i staff ymgyfarwyddo â’r fframwaith, adeiladu hyder a 
sicrhau cynllunio â ffocws. Bydd gweddill yr archwiliad yn digwydd ym mlwyddyn 
academaidd 2013/14. 

Er mwyn cwblhau’r archwiliad rhifedd yn Ysgol Gymuned Cwmtawe, defnyddiodd yr 
holl staff y Fframwaith Llythrennedd a Rhifedd, y codau a’r parthau rhifedd i’w helpu 
i fapio eu cynlluniau gwaith yn erbyn yr FfRhC. Cwblhaodd y staff ddalen archwilio 
bapur yn ateb y pum cwestiwn syml canlynol:

• Pa elfen o rifedd ydych chi’n ei addysgu ar hyn o bryd (cod a datganiad)?

• Ar ba adeg o’r flwyddyn yr ydych yn ei addysgu (hanner tymor)?

• Ym mha gyd-destun mae’n cael ei addysgu yn eich gwersi?

• A oes unrhyw gyfle i ddatblygu rhifedd yn y wers?

• A allwch chi roi enghraifft o sut rydych yn addysgu rhifedd?

Unwaith yr oedd yr holl wybodaeth wedi’i chasglu at ei gilydd, gosododd y cydlynydd 
rhifedd hi mewn taenlen Excel. Defnyddiwyd codio lliw i ddangos:

•  pan oedd datganiad disgwyliad penodol wedi ei gynnwys mewn pwnc. Dengys 
yr enghraifft isod sut yr ymdriniwyd â detholiad o ddatganiadau disgwyliad rhifedd 
mewn gwyddoniaeth dros hanner tymor am dair blynedd;

•  cynnwys yn wirioneddol – dynodir gan gell werdd; er enghraifft, addysgwyd 
datganiad disgwyliad 9.N8 (‘Defnyddio dulliau effeithlon i adio a thynnu rhifau 
cyfan …’) ym Mlwyddyn 7 yn ail hanner tymor y gaeaf a hanner cyntaf tymor y 
gwanwyn;

•  cynnwys posibl – hefyd wedi’i ddynodi gyda chell werdd;

•  cynnwys gwirioneddol a phosibl – dangosir ar dabiau ar wahân. (Mae’r darlun isod 
yn ddetholiad o’r tab yn dangos cynnwys posibl.)

O’r holl wybodaeth a ddarparwyd gan yr archwiliad, creodd y cydlynydd rhifedd 
daflen meistr a oedd yn rhoi trosolwg o lle’r oedd pob un o’r elfennau eisoes yn 
cael eu haddysgu a lle y gallent o bosibl gael eu haddysgu ar draws cwricwlwm 
yr ysgol. Y nod oedd sicrhau bod rhifedd yn cael ei gyflwyno i’r gwersi ar draws 
y cwricwlwm mewn ffordd oedd yn integreiddio’n synhwyrol â’r cynnwys pwnc. 
Rhoddodd y daenlen giplun o’r meysydd nad oeddynt yn cael eu cynnwys neu yn 
cael eu cynnwys yn yr hyn oedd yn ymddangos fel y flwyddyn anghywir.

•  9.N1 – deall pwysigrwydd pwerau o 10 – yn cael ei addysgu yn nhymor y 
gwanwyn a’r gaeaf i ddysgwyr Blwyddyn 8.

•  9.N8 – defnyddio dulliau ysgrifenedig effeithlon i adio a thynnu rhifau cyfan a 
degolion o unrhyw faint, gan gynnwys cymysgedd o rifau mawr a bach gyda 
niferoedd gwahanol o leoedd degol. Yn yr ail ddarlun isod, mae’n amlwg bod 
hyn yn cael ei addysgu mewn nifer o dymhorau. Fodd bynnag, mae wedi cael ei 
amlygu fel maes posibl ar gyfer datblygiad pellach.

•  9.N14 – deall y risgiau sy’n gysylltiedig â gwahanol ffyrdd o gynilo a buddsoddi – 
nid yw’n cael ei gynnwys yn unrhyw le yn y cwricwlwm. Mae angen i’r cydlynydd 
rhifedd ddod o hyd i gyfleoedd sy’n digwydd yn naturiol ar gyfer y maes megis 
ABCh.

Cafodd pob pennaeth adran daflen archwilio wedi’i lliw-godio a oedd yn dangos 
eu cynhwysiad gydran rhifedd y FfLlRh (derbyn i ymestyn) ar gyfer pob un o’r 
blynyddoedd Cyfnod Allweddol 3 a addysgir yn yr ysgol. Mae’r penaethiaid adran yn 
defnyddio hyn ar gyfer archwilio cwmpas yr FfRhC. Mae’r cynllun hwn i benaethiaid 
adran yn cael ei ddiweddaru drwy gydol y flwyddyn.  

Wedi hynny bu’r cydlynydd rhifedd yn cydweithio gydag aelodau o’r tîm Rhaglen 
Gymorth Genedlaethol i ddatblygu’r FfLlRh wedi’i godio a geir yn Rhan 2 o’r 
canllawiau hyn. Mae’r FfLlRh wedi’i godio yn cael ei osod allan i ddangos llwybrau 
dilyniant ar draws y datganiadau. O ganlyniad i hyn, bydd yn awr yn defnyddio’r 
Fframwaith wedi’i godio yn ei waith ei hun mewn ysgolion.

Rhagor o wybodaeth
ae clip fideo sy’n rhoi rhagor o wybodaeth am y gwaith yng Nghwmtawe ar gael ar 
wefan Dysgu Cymru (gweler Atodiad 5, tudalen 472).




